
1.台南囡仔    詞：王明凱   曲：莊名豪     主唱：黃柏儒 

 

南台灣  曾文溪  

清芳的土地 

樸實的百姓  擔蔥賣菜 

安份守已 

 

勤拍拚  有情義 

綿綿土地味 

受盡風霜  顧文化   

一代一代湠 

 

水牛犅  田岸邊   

大樹跤  溝仔墘 

台南囡仔的故事 

一年寫過一年 

 

紅瓦厝  香火煙 

蕃薯味  有情天 

台南囡仔的精神 

永遠攏袂改變 

 

台南囡仔 用智慧看未來 

台南囡仔 用真情表達伊的愛 

台南囡仔 未來的跤步 

行向世界大舞台 

 

  



2.菩薩的目屎     詞曲：莊名豪     主唱：楊欣樺 

細漢一喙一喙飼 

偝阮一步一步行 

一生中上親的媽媽 

阮的心內遐爾仔快活 

有緣做妳的寶貝囝 

一分一秒我會惜命命 

 

明知有孝愛上大 

出外拍拚為生活 

怎忍心阿母異鄉孤單 

雖然阿母毋捌講啥 

花哪離枝愛分散 

只要乖囝有前程好名聲 

 

菩薩的囡仔 

有情人用愛囥上重 

菩薩的目屎 

滴滴是情點點是愛 

 

每一个人  共同的夢 

有一个相親相愛的人 

寂寞的時  等待的心 

也一直為阮目屎流 

 

人生啊  有啥人 

會當忍受 苦海 

摸心看覓  

絕無別人 

只有媽媽 

 

  



3.七股七寶    詞曲：莊名豪     主唱：楊欣樺 

啥物款的代誌，予人一直加持， 

Happy Happy Oh Oh Oh Happy Happy 

啥物款的滋味，人人呵咾觸舌， 

Happy Happy Oh Oh Oh Happy Happy 

人生難得，有緣相會，心情隨風飛， 

飛過天涯，又飛海角， 

七股七寶上青上好。 

 

七股的海洋，美麗的情海， 

台江內海，海鳥自由飛， 

七股啊～七个人合股經營起， 

有情人，保護生態袂躊躇。 

 

感謝天、感謝地、感謝所有的努力， 

七股起鼓風華閣再起， 

有白蝦、烏魚子、南洋鯽仔、 

虱目魚、粉蟯、石斑、蚵仔好滋味。 

 

七股七寶上青上好，海邊生活充滿快樂，  

歡迎有閒逐家來相揣，來去虱目魚的故鄉。 

七股七寶上青上好，海邊景色千變萬化， 

那是有緣親像抐桮，不分秋冬年年來回。 

 

  



4.七股彼段情   詞曲：莊名豪     主唱：王小玲  黃柏儒 

 

〈男〉毋願閣想著彼个人， 

        愈想著心內愈毋願， 

        昨暝的寂寞路燈， 

        閃閃爍爍規暗， 

        心情變了款。 

  〈女〉何必苦戀彼个人， 

        深情似海無彩工， 

        黃昏的夕陽面紅， 

        阮是憂面規晚， 

        情海心茫茫。 

  〈女〉雨愈大，風愈寒，雨水落袂煞。 

  〈男〉情那斷，心已散，今夜揣無伴， 

  〈女〉講啥物愛阮一人，永遠來真心疼痛， 

        三兩句話就來雄心隨人， 

        無聊的決定，幸福的不幸， 

        今夜怎會遮爾寒。 

  〈男〉勇敢來面對感情  好歹運緣已決定， 

        過一個快樂的人生。 

        順其自然，勉強袂成， 

  〈合〉七股彼段情。 

 

  



5. 愛你是阮一生的福氣   詞曲：莊名豪    主唱：楊秉橙 

      回心轉意，愛轉來阮的身邊， 

      我會惜命命，袂當閣放妳隨風去， 

      無妳的日子，才知啥物叫相思， 

      腦海空白失去了記持， 

      一世人仝被單，無妳佮身邊才知寒， 

      窗外風聲，聲聲叫著你的名， 

      明知袂當無妳，四常任性來賭氣， 

      受盡分開的苦味， 

一句話、一世情，山盟海誓袂變形， 

      分開的話，掛喙邊傷害有較濟，   

      對佗相愛對佗起，用盡性命照顧妳， 

      愛妳是阮一生的福氣。 

 

  



6. 阿母的愛        詞曲：莊名豪     主唱：葉金芳 

深深愛著妳， 

阿母妳甘有聽見， 

人生路途雖然袂順序， 

因為有妳教養扶持，句句唸成詩， 

一句一字  藏咧心內  毋敢袂記。 

人講一世人一款命，       

我的心欲永遠綴妳行， 

毋管外面風雨有多大， 

跤踏實地親情是靠山， 

上親的人 偝阮踅過茫茫大海， 

上苦的人 忍受目屎吞腹內， 

心哪靜  愛想阿母的恩情， 

有啥人  目屎無哭胸前， 

講什麼山盟，講啥物是真情， 

阿母的愛怎樣還。 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



7. 心中的鎖匙    詞曲：莊名豪     主唱：楊欣樺  楊秉橙 

〈女〉心中的鎖匙，要來拍開心內懷疑， 

      是真是假看清袂猶豫， 

〈男〉風吹真寒，那袂當心心相依偎， 

      迷戀哀情到遮看破， 

〈女〉一生一擺姻緣線，天作鴛鴦惜命命， 

〈男〉啥人無愛幸福行，作陣飛過彼爿山。 

      有一个別人欣羨 貼心的一半， 

〈女〉妳佮我仝心肝，拄風落雨我作頭行， 

      因為毋甘予妳受風寒， 

〈男〉相信有愛的人，像花開遐清芳， 

〈合〉妳〈你〉是我所有上愛的人。 

  

 

  



8.愛的雨傘   詞曲：莊名豪     主唱：王小玲 

 

 

有緣千里來相會， 

無緣路過相看無話。 

人生遮爾短，真心有幾个， 

算來算起上好咱兩个。 

 

事業成功朋友乾杯， 

失敗落魄要去佗位揣。 

斷線的風吹，一去不再回， 

心甘情願毋免靠酒杯。 

 

一支針一條線紩成衫， 

送予我上愛穿彼領衫， 

風大毋驚無人疼，咱的感情像被單， 

愛的日記有你我。  

 

一大步一身汗  過嶺， 

人生路途有妳牽阮行。 

日曝毋驚會喙焦，雨落才知路歹行 

愛的雨傘，照顧我。 

 

 

 

 

 

 

 

 

 

 



9. 一片光明   詞：王明凱    曲：莊名豪   主唱：賴崑龍 

風微微仔吹 

天頂閣賰幾粒星 

月娘踮西爿講再會 

學生揹冊包咧趕路 

作穡人駛牛車到田埔 

一枝草攏有一點露 

 

東爿漸漸清 

鳥仔真無閒 

一直唱歌唱袂停 

毋管平地抑是山頂 

歡迎日頭照出  一片光明。 

 

奮鬥毋通停 

成功掌握在眼前 

人生哪是拄著大海湧 

保持鎮靜愛向前 

接受挑戰拼出  一片光明 

 


